
సీ. రాజీవహితవంశరాముఁ డాతండు స

            ద్రాజీవరిపుకాంతిరాముఁ డితఁడు

   సలలితశత్రునాశనరాముఁ డాతండు

            సలలితశత్రుభీషణుఁ డితండు

   సకలవిద్యలమూలసంగ్రహుం డాతండు

            సకలవిద్యలఁ గన్నసరసుఁ డితఁడు

   బహుతారకబ్రహ్మపద మిచ్చు నాతండు

            బహుతారకపుమంత్రపఠనుఁ డితఁడు

   బుద్ధుఁ డాతండు లలితసుబుద్ధుఁ డితఁడు

   శౌరి యాతండు వరకీర్తిశాలి యితఁడు

   కలికి యాతండు నార్వేలఘనుఁ డితండు

   రాముఁ డాతండు మైదోలురాముఁ డితఁడు.



ఈబట్టుకవి యొకనాఁడు సరికొండపాలెమను నొకయగ్రహారమునకుఁ బోయెను. ఆయగ్రహారీకులలోఁ బెద్దపేరుఁ జెందినవాఁడు భాస్కరుని బలరామన్నగారు. నెఱదాత. కాని యీబట్టు యాచనకుఁ బోవునాటికి బలరామన్నగారు మిగులఁ బీదస్థితిలో నుండిరి. బట్టుమొగముఁ జూడఁగనే యేమియు దోఁచక “యీకవి కిప్పుడేమిబహుమాన మిచ్చి పంపఁగలనా?” యని యోచించుకొనుచుఁ గూర్చుండెను. ఆయన యోజనముతో బట్టునకుఁ బనియేమి? ఈరీతిగాఁ బద్యమును జదువ మొదలిడెను.



మ. కరుణా? గౌరవమా? విలాసగుణమా? గాంభీర్యమా? ధైర్యమా?

   సరసశ్రీనయమార్గమా? వినయమా? సత్యవ్రతాచారమా?

		 ఈ పేజీలో చివరి మార్పు 18 జనవరి 2021న 00:16కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

